Молитвы при глазных болезнях





Апостолу и евангелисту Луке


Святой апостол Лука изучал врачебное ис�кусство и помогал людям еще в своей зем�ной жизни, особенно при глазных болезнях.





Тропарь, глас 5


Апостольских деяний сказителя и Евангелия Христова светла описателя, Луку препетаго, славна суща Христове Церкви, песньми священными святаго апостола похвалим, яко врача суща, человеческие немощи, естества недуги и язи душ исцеляюща и молящася непрестанно за души наша.





Кондак, глас 2


Истиннаго благочестия проповедни�ка и тайн неизреченных ритора, звез�ду церковную, Луку Божественнаго восхвалим: Слово бо его избра, с Павлом мудрым языков учителя, Един ведый сердечная.





Тропарь Апостолу, глас 3 


Апостоле святый Лука, моли милостиваго Бога, да прегрешений ос�тавление подаст душам нашим.





Кондак Апостолу, глас 4


Яко звезду пресветлую Церковь всегда стяжа тя, апостоле Лука, чудес твоих многоподаванием просве�щаема. Тем же зовем Христу: спаси чтущих верою память Твоего апосто�ла, Многомилостиве.





Святителю Николаю Чудотворцу


Николай Угодник не только исцелял глазные болезни, но и возвращал зрение слепым.





Молитва первая


О, всеблагий отче Николае, пасты�рю и учителю всех верою притекаю�щих к твоему заступлению и теплою молитвою тебе призывающих! Скоро потщися и избави Христово стадо от волков, губящих е; и всякую страну христианскую огради и сохрани святы�ми твоими молитвами, от мирскаго мятежа, труса, нашествия иноплемен�ников и междоусобныя брани, от гла�да, потопа, огня и напрасныя смерти; и якоже помиловал еси триех мужей в темнице сидящих и избавил еси их царева гнева и посечения мечнаго, тако помилуй и мене, умом, словом и делом во тьме грехов суща, избави мя гнева Божия и вечныя казни, яко да твоим ходатайством и помощию. Сво�им же милосердием и благодатию Христос Бог тихое и безгрешное жи�тие даст ми пожити в веце сем и избавит мя шуияго стояния, сподовит же деснаго со всеми святыми. Аминь.





Молитва вторая 


О, всехвальный и всечестный архи�ерею, великий чудотворче, святителю Христов, отче Николае, человече Бо�жий, и верный рабе, мужу желаний, сосуде избранный, крепкий столпе церковный, светильниче пресветлый, звездо осиявающая и освещающая всю вселенную, ты еси праведник, яко финикс процветший, насажденный во дворех Господа своего: живый в Мирех, миром благоухал еси, и миро приснотекущее благодати Божия источаеши. Твоим шествием, пресвятый отче, море освятися, егда многочудесныя твоя мощи шествоваху во град Барский, от востока до запада хвалити имя Господне. О, преизящный и предивный чудотворче, скорый помощниче, теплый заступниче, пастырю пре�добрый, спасающий словесное стадо от всяких бед, тебе прославляем и тебе величаем, яко надежду всех хри�стиан, источника чудес, защитителя верных, премудраго учителю, алчущих кормителю, плачущих веселие, нагих одеяние, болящих врача, по морю плавающих управителя, пленников свободителя, вдов и сирот питателя и заступника, целомудрия хранителя, младенцев кроткаго наказателя, ста�рых укрепление, постников наставни�ка, труждающихся упокоение, нищих и убогих изобильное богатство. Услыши нас, молящихся тебе и прибегающих под кров твой, яви предстательство твое о нас к Вышнему и исходатайст�вуй твоими Богоприятными молитвами вся полезная ко спасению душ и телес наших: сохрани святую обитель сию (или: храм сей), всякий град и весь, и всякую страну христианскую, и люди живущыя, от всякого озлобле�ния помощию твоею: вемы бо, вемы, яко много может молитва праведнаго, поспешествующая во благое: тебе же праведнаго по преблагословенней Деве Марии, предстателя ко Всемилостивому Богу имамы, и к твоему, преблагий отче, теплому ходатайству и заступлению смиренно притекаем: ты нас соблюди яко бодрый и добрый пастырь, от всяких врагов, губительства, труса, града, глада, потопа, огня, меча, нашествия иноплеменников, и во всяких бедах и скорбех наших подавай нам руку помощи и отверзи двери милосердия Божия; понеже не�достойны есмы зрети высоту небес�ную, от множества неправд наших: связани есмы узами греховными, и николиже воли Создателя нашего сотворихом, ни сохранихом повелений Его. Тем же преклоняем колена со�крушенна и смиренна сердца нашего к Зиждителю своему, и твоего отеческаго заступления к нему просим: помози нам, угодниче Божий, да не погибнем со беззаконии нашими, избави нас от всякого зла, и от всякие вещи сопротивныя, управи ум наш, и укрепи сердце наше в правой вере, в ней же твоим предстательством и ходатайст�вом, ни ранами, ни прещением, ни мором, ни коим гневом от Создателя своего умалени будем, но мирное зде поживем житие, и да сподобимся видети благая на земли живых, славяще Отца и Сына и Святаго Духа, единаго в Троице славимаго и поклоняемаго Бога, ныне и присно, и во веки веков. Аминь.





Молитва третья


О всесвятый Николае, угодниче преизрядный Господень, теплый наш заступниче, и везде в скорбех скорый помощниче! Помози ми, грешному и унылому, в	настоящем сем житии, умоли  Господа Бога даровати ми оставление всех моих грехов, елико согреших от юности моея, во всем житии моем, делом, словом, помышлением и всеми моими чувствы; и во исходе души моея помози ми, окаянному, умоли Господа Бога, всея твари Содетеля, избавити мя воздушных мытарств и вечнаго мучения, да всегда прославляю Отца и Сына и Святаго Духа и твое милостивное предстательство, ныне и присно и во веки	веков. Аминь.





Бессребреникам и чудотворцам Косме и Дамиану Аравийским


Оба брата изучали врачебное искусство и по�могали не только людям, но и скоту во мно�гих болезнях, в том числе и в глазных.


Молитва 


Чудотворцы славнии, врачеве безмезднии, Космо и Дамиане! Вы от юности Христа Бога возлюбивше и Того повеления всем сердцем соблюдающи, аще и вдасте себе учению врачебному, но добродетельнаго ради жития и чистоты душевныя, силою Христа Бога, не врачевания токмо искусство, но паче неоскудную благо�дать исцеления всяких недугов от Бога прияли есте. Отонюдуже любовию и милосердием к недугующим подвизаеми, не токмо людем, но и скотом исцеления болезней подаваете, неисчетным множеством чудес ваших весь мир наполняете, и не телесныя токмо недуги исцеляете, но и верою Христовою души просвещаете, в тер�пении болезней укрепляете, в тяжких недузех о исправлении жития вразум�ляете и ко Христу покаянием привле�каете. Тем же ныне и нас, припадаю�щих к Вам пред честною иконою вашею, скоро услышите, юныя дети, вашей помощи во учении книжном просящия, вашими молитвами настави�те, да вашему житию ревнующе, не земное точию научение приобрящут, но паче во благочестии и правой вере выну да преуспеют. На одре болезни лежащим, человеческая помощи отча�янным, к вам же тепле с верою и усердною молитвою прибегающим, ис�целение болезней вашим милостивым, чудодейственным посещением даруйте. Многажды в болезни впадающия и от лютых недугов в уныние, малодушие и роптание пришедшия, данною вам от Бога благодатию в терпении утвер�дите, и наставите, да уразумеют волю о них Божию святую и благую и сами себе и живот свой воли Христа Бога предают. В недузех сущих, о исправ�лении же жития не радящих, во гресех не раскаивающихся, сердцем оже�сточенных сокрушите во спасение и к покаянию призовите, да немощни су�ще телом, здрави пребудут душею, и причастницы соделаются Божия спасительныя благодати. Братию Святаго Храма сего, вашему Святому заступлению от Бога врученную, и всех к вам усердно прибегающих невредимы сохраните от долгонедужия, от болез�ней лютых и неисцельных, от разслабления тела, от иступления ума, от смертоносный язвы, от внезапный смерти, и всемощным ходатайством вашим к Богу соблюдите в правой вере твердых, во благочестии преспевающих, в добрых делах усердных, в молитве к Богу прилежных, да с Вами вкупе сподобятся в будущем веце присно воспевати и славити всесвятое и великолепое имя Отца, и Сына, и Святаго духа, во веки веков. Аминь.





Блаженному Василию, Христа ради юродивому, Московскому чудотворцу


Проповедуя милосердие, Блаженный помо�гал людям. Мощи Василия Блаженного про�славились чудесами в царствование Федора Иоанновича, исцеляя больных, в том числе и от глазных болезней.


Молитва первая


О великий угодниче Христов, ис�тинный друже и верный рабе Всетворца Господа Бога, преблаженне Василие! Услыши ны многогрешныя, ныне вопиющыя к тебе и призывающыя имя твое святое: помилуй ны припадающыя днесь к раце мощей твоих: приими малое наше и недостойное сие моление, умилосердися над убожест�вом нашим, и молитвами твоими ис�цели всяк недуг и болезнь души и тела нашего грешнаго, и сподоби ны течение жизни сея невредимо от види�мых и невидимых враг безгрешно прейти, и христианскую кончину не-постыдну, мирну, безмятежну, и Небеснаго Царствия наследие получити со всеми святыми во веки веков. Аминь.





Молитва вторая 


(от слепоты, болезни ног, кожных болезней)


О блаженная душе, о премудрости исполненный разуме: возсия бо нам светонезаходимое солнце веселия, про�свещая Российское царство: от бесов уязвленных исцелитель, паче же и самих бесов прогонитель, слепым про�зрение, хромым хождение, сляченным исправление, болящим всем исцеление и здравие: от бед и скорбей избавле�ние, печальным утешение.





Тропарь, глас 8


Житие твое, Василие, неложное и чистота нескверна! Христа ради тело твое изнурил еси постом и бдением, и мразом, и теплотою солнечною, и слотою (ненастьем) и дождевным об�лаком, и просветися лице твое яко солнце: и ныне приходят к тебе российстии народи, цари же и князи, и вси людие, прославляющие святое твое успение. Тем Христа Бога моли, да избавит ны от варварскаго плене�ния и междоусобныя брани, и мир мирови подаст и душам нашим велию милость.





Великомученику и целителю Пантелеи�мону


Юношей Пантелеимон изучил врачебное ис�кусство, и всю свою жизнь посвятил помощи страждущим, больным, убогим, нищим, ис�целяя их Именем Иисуса Христа.





Молитва первая


О великий Христов угодниче и преславный целебниче, великомучениче Пантелеимоне! Душею на Небеси Престолу Божию предстояй и триипостасныя Его славы наслаждаяйся, телом же и ликом святым на земли в Божественных храмех почивали и данною ти свыше благода-тию различная чудеса источаяй, призри милостивным твоим оком на предстоящия люди, честней твоей иконе умильно молящияся и просящия от тебе целебныя помощи и заступления: про�стри ко Господу Богу нашему теплыя твоя мо�литвы и испроси душам нашим оставление согрешений. Се бо мы, за беззакония наша не смеюще возвести очеса наша к высоте небесней, ниже вознести глас молебный к Его в Божестве неприступней славе, сердцем сокрушенным и духом смиренным тебе, ходатая милостива ко Владыце и молитвенника за ны, грешныя, при�зываем, яко ты приял еси благодать от Него недуги отгоняти и страсти исцеляти. Тебе убо просим: не презри нас, недостойных, молящихся тебе и твоея помощи требующих. Буди нам в печалех утешитель, в недузех лютых страждующим врач, напаствуемым скорый покровитель, очесем недугующим прозрения датель, ссущим и младенцем в скорбех готовейший предстатель и исцелитель: исходатайствуй всем вся, яже ко спасению полезная, яко да твоими ко Господу Богу молитвами получивше благодать и ми�лость, прославим всех благих Источника и Дароподателя Бога, Единаго в Троице Святей славимаго Отца и Сына и Святаго Духа ныне и присно и во веки веков. Аминь.





Молитва вторая


О преславный мучениче и доблий воине Небеснаго Царя, Пантелеимоне всеблаженне, милостиваго Бога преизрядный подражателю, иже Христа на земли дерзновенно исповедав, и многообразныя за Него муки претерпев, неувядае�мый приял еси венец на Небеси, идеже вечнаго наслаждаешися блаженства, и со дерзновением Престолу трисолнечнаго Божества предстоиши! К твоему христоподражательному состраданию по Бозе прибегаем вси мы грешнии, и всеусердно молим тя, теплаго заступника и предстателя нашего: не престай призирати на нас, сущих в нуждах и скорбных обстояниях, и твоею молит�венною помощию и цельбоподательною силою избавляй нас присно от лютых зол, всегубительства и всякия иные беды и болезни. Ты бо приял еси, святе, неоскудную благодать исцеле�ний от Спаса нашего Иисуса Христа за твердую твою к Нему веру, при чистом и непорочном житии, запечатленную мученичеством и много�победною твоею кончиною, в нейже по данней ти благодати и наименован от Христа Пантелеи�моном, милости тезоименитым, милующим всех притекающих к тебе в скорбех и болезнех. Сего ради ведуще тя милостиваго во всем помощни�ка и целителя, с верою взываем к тебе: услыши нас и богоприятным ходатайством твоим пода�вай нам вся благопотребная в житии сем и нужная к вечному спасению. Мученическим же дерзновением твоим умоли милостиваго Бога, да помилует нас грешных и недостойных по велицей милости Своей, да избавит от труса, по�топа, огня, меча и всякаго праведнаго гнева и прещения, благовременне подвизая нас к очи�стительному и умилостивительному во гресех наших покаянию, ради множества щедрот Сво�их, да подаст всем нам безбедное, тихое и богоугодное житие, православным же на вся враги победу и одоление, и всех нас от враг видимых и невидимых да сохранит благодатию Своею и непобедимым ополчением Ангел Своих, имиже ограждаеми и наставляеми да поживем в веце сем в покаянии, чистоте и в творении богоугодных дел; да сподобимся твоим теплым предстательством христианскую кончину улучити безболезненну, мирну, непостыдну, избавитися от козней воздушных князей тьмы и от вечныя му�ки, и быти наследниками безконечнаго, всеблаженнаго Царствия. Ей, угодниче Божий! Не престай молитися за ны грешныя, да твоим хода�тайством временных и вечных бед избавлени, величаем тебе, заступника нашего и молитвен�ника, и вечно прославляем общаго Владыку и Господа нашего Иисуса Христа, Емуже подобает всякая слава, честь и поклонение со Безначаль�ным Его Отцем и Пресвятым Духом, ныне и присно и во веки веков. Аминь.





Молитва третья


Святый великомучениче и целите�лю Пантелеимоне, Бога милостива-го подражателю! Призри благосердием и услыши нас, грешных, пред святою твоей иконою усердне молящихся. Испроси нам у Господа Бога, Ему же со Ангелы предстоиши на небеси, оставление грехов и прегрешений на�ших. Исцели болезни душевныя же и телесныя рабов Божиих, ныне помина�емых, зде предстоящих и всех христи�ан православных, к твоему заступлению притекающих. Се бо мы, по грехом нашим люте одержимы есмы многими недуги и не имамы помощи и утешения, к тебе же прибегаем, яко дадеся ти благодать молитися за ны и целити всяк недуг и всяку болезнь. Даруй убо всем нам святыми мо�литвами твоими здравие и благомощие души и тела, преспеяние веры и благочестия и вся к житию временно�му и ко спасению потребная. Яко да, сподобившися тобою великих и бога�тых милостей, прославим тя и подате�ля всех благ, дивнаго во святых, Бога нашего, Отца, и Сына, и Святаго Духа. Аминь.





Молитва четвертая


О великий угодниче Христов, страстотерпче и врачу много-милостивый, Пантелеимоне! Умилосердися надо мною, грешным рабом, услыши стенание и вопль мой, умилостиви небеснаго, верховнаго Вра�ча душ и телес наших, Христа Бога нашего, да дарует ми исцеление от гнетущаго мя недуга. Приими недостойное моление грешнейшаго паче всех человек. Посети мя благодатным посещением. Не возгнушайся греховных язв моих, помажи елеем милости твоея и исцели мя: да, здрав сый душею и телом, остаток дний моих, благодатию Божиею, воз�могу провести в покаянии и угожде�нии Богу и сподоблюся восприяти благий конец живота моего. Ей, угодниче Божий! Умоли Христа Бога, да предстательством твоим дару�ет ми здравие телу и спасение души моей. Аминь.





Молитва пятая 


(благодарственная, после исцеления от болезни)


Святый великомучениче, целителю и чудотворче Пантелеимоне, всеизрядный угодниче Божий и молитвенниче присный христиан православных! До�стойно наречен еси Пантелеимоном, еже есть всемилостивый, яко, прияв от Бога благодать молитися за ны и болезни целити, ты богатно подаеши всем, к тебе притекающим, различная исцеления и вся к жизни временней и ко спасению потребная: сего ради и мы недостойнии, сподобившеся твоея милости, паки пред святою твоею иконою прибегаем к тебе, и прославляюще тя, яко искренняго угодника Божия, нашего же вернаго молитвен�ника и исцелителя, усердне благода�рим тя и подателя всех благ Господа Бога нашего о великих благодеяниих, от Него тобою нам бывших. Приими убо милостивно малое сие молитвенное благодарение наше, зане не имамы ино что по достоянию воздати тебе, и прочее время живота нашего не лиши нас, немощных и грешных, твоея помощи и молитвеннаго ходатайства у Господа Бога на�шего, Емуже подобает всякая слава, благодарение и поклонение, Отцу и Сыну и Святому духу, ныне и присно и во веки веков. Аминь.





Тропарь, глас 3


Страстотерпче святый и целебниче Пантелеимоне, моли милостиваго Бо�га, да прегрешений оставление подаст душам нашим.





Мученику Лаврентию Римскому


При жизни он подавал прозрение слепорож�денным, и поэтому ему молятся об исцеле�нии болезни глаз.





Молитва


О пресвятый и предивный страстотерпче Христов, архидиаконе Лаврентие! Восхваляюще веру и страдания твоя, почитаем победу и венценосное прохождение твое горящее углие от тьмы века сего ко свету невечернему Престола Величествия Божия. Тем же убо молим тя: якоже древле притекавшия с верою к покрову твоему чудесы твоими утвердил еси, тако да приимеши и нас под покров твой, и в болезни и в печалех наших заступник нам да будеши и якоже от слепоты телесных очес Крискентиана преложением рук исцелил еси, тако да исцелиши предстательством твоим у Пре�стола Божия и нашу душевную слепо�ту. Призри на разслабление наше телесное и душевное, и укрепи нас бодренностию противу враг наших ви�димых и невидимых, удручающих нас напастьми, да твоею помощию путь маловременныя жизни сея прешедше, непобеждени от бед и скорбей и всякаго лютаго обстояния, достигнем непреступныя славы величествия Бо�жия, идеже предстоя, молишися со дерзновением за люди прибегающия с верою к тебе и воспевающия дивнаго во святых Бога Израилева во веки веков. Аминь.





Тропарь, глас 4


Мученик Твой, Господи, Лаврентий во страдании своем венец прият нетленный от Тебе, Бога нашего, имеяй бо крепость Твою, мучителей низложи, сокруши и демонов немощныя дерзости. Того молитвами спаси души наша.





Святителю Никите, епископу Новгород�скому


От него получают помощь преимущественно люди слепые или люди с поврежденным зре�нием.


Молитва


О, архиерею Божий, святителю Ни�кито! Услыши нас грешных, днесь во священный храм сей стекшихся, и честному образу твоему поклоняю�щихся, и ко священней твоей раце припадающих, и умиленно вопиющих: якоже сидя на престоле святительства в Великом Новеграде сем, и единою належащу бездождию, дождь молит�вою свел еси, и паки граду сему огненным пламенем обдержиму, мо�литвою избаву подал еси, тако и ныне молим тя, о святителю Христов Никито: молися ко Господу, еже избавити царствующий грады, Великий Новград сей и вся грады и страны христиан�ские от труса, потопа, глада, огня, града, меча и от всех врагов видимых к невидимых, яко да изрядных ради молитв твоих спасаеми, славим Пре�святую Троицу, Отца и Сына и Свя�таго Духа, и твое милостивное предстательство, ныне и присно, и во веки веков. Аминь.





Тропарь, глас 4


Насладився, Богомудре, воздержа�ния и желание плоти твоея обуздав, на престоле святительства сел еси, и яко звезда многосветлая, просвещая верных сердца зарями чудес твоих, отче наш, святителю Никито, и ныне моли Христа Бога, да спасет души наша.





Мученику Лонгину Сотнику


Сотник Лонгин находился на страже у Кре�ста Спасителя, и во время прободения вои�ном ребер Христовых капля крови из пробо-денного ребра капнула на его больные глаза, и он исцелился. Первым чудом от его усечен�ной мечом главы было прозрение ослепшей женщины.





Тропарь, глас 4


Мученик Твой, Господи, Лонгин, во страдании своем венец прият не�тленный от Тебе, Бога нашего: имеяй бо крепость Твою, мучителей низло�жи, сокруши и демонов немощныя дерзости, Того молитвами спаси души наша.





Кондак, глас 4


Весело возрадовася Церковь в па�мяти днесь приснопомятнаго страдаль�ца Лонгина, взывающи: Ты моя де�ржава, Христе, и утверждение.





Гурию и Варсонофию, Казанским чудо�творцам


Большее число чудесных исцелений от этих святых также отнесится к глазным болезням.





Тропарь, глас 3


Первии учителие прежде темному, ныне же светлому и новопросвещен�ному граду Казани, первии возвестителие пути спасительнаго, истиннии хранителие апостольских преданий, столпи непоколебимии, благочестия учителие и православия наставницы, Гурие и Варсонофие, Владыку всех молите мир вселенней даровати и душам нашим велию милость.





Далее читать молитву всем святым и бесплотным небесным силам  молитву святителю, тропарь, кондак и величание.





Молитва всем святым и бесплотным небесным силам


Боже святый и во святых почиваяй, трисвятым гласом на небеси от Ангел воспеваемый, на земли от чело�век во святых Своих хвалимый: давый Святым Твоим Духом комуждо благо�дать по мере дарования Христова, и тою поставивый Церкви Твоей святей овы Апостолы, овы пророки, овы же благовестники, овы пастыри и учите�ли, их же словом проповеди. Тебе Самому действующему вся во всех, мнози совершишася святии в коемждо роде и роде, различными добродетель-ми благоугодившии Тебе, и к Тебе нам образ добрых подвигов своих оставивше, в радости прешедшии, готови, в нем же сами искушени быша, и нам напаствуемым помогати. Сих святых всех воспоминая и их бого�угодное похваляя житие, Тебе Самаго, в них действовавшаго, восхваляю, и онех благотворения Твоя дарования быти веруя, прилежно молю Тя, Святе святых, даждь ми грешному последовати их учению, паче те Твоею вседействующею благодатию, небесныя с ними сподобитися славы, хваляще пресвятое имя Твое, Отца и Сына и Святаго духа во веки. Аминь.





Великомученику Димитрию Солунскому


В возрасте 20 лет святой Димитрий Солунский был назначен императором проконсу�лом Фессалоникийской области. Вместо того, чтобы гнать и казнить христиан, он открыто стал учить жителей области христианской вере, Ему молятся о прозрении очей.





Молитва


Святый и славный великомучениче Христов Димитрие, скорый помощниче и теплый заступниче с верою притека�ющих к тебе! Предстоя с дерзновени�ем Небесному Царю, испроси у Него прощение согрешений наших и о еже избавитися нам от всегубительныя яз�вы, труса, потопа, огня, меча и вечныя казни. Моли благость Его, еже ущедрити град сей, обитель сию и всякую страну христианскую. Исхода�тайствуй у Царя Царствующих на враги победу и одоление православ�ным христианам, всей державе право�славной мир, тишину, твердость в вере и преспеяние во благочестии; нам же, чтущим честную память твою, испроси благодатное укрепление на дела благая, да благоутробное Владыце нашему Христу Богу зде творяще, сподобимся молитвами твоими наследовати Царствие Небесное для вечнаго прославления Его со Отцем и Святым Духом. Аминь.





Тропарь, глас 3


Велика обрете в бедах тя поборни�ка вселенныя, страстотерпче, языки побеждающа. Якоже убо Лиеву низло�жил еси гордыню, на подвиг дерзно�венна сотворив Нестора: тако святе Димитрие, Христу Богу молися, даро�вати нам велию милость.





Праведному Симеону Верхотурскому


От этого святого многие получали исцеление от глазной болезни, самой упорной и про�должительной. Большей частью сам угодник Божий является во сне больным, внушая им искать у него помощи.


Молитва


О святый и праведный Симеоне, чистою душею твоею в небесных обителех в лице святых водворяяйся, на земли же телом твоим нетленно почиваяй! По данной ти благодати Господа молитися о нас, милостивно призри на нас многогрешных, аще и недостойне, обаче с верою и уповани�ем ко святым и цельбоносным мощем твоим притекающих, и испроси нам от Бога прощение согрешений наших, в няже впадаем множицею во вся дни жития нашего и якоже прежде овым убо от очныя зельныя болезни ни мало зрети могущим исцеление очес, овым же близ смерти бывшим от лютых недугов врачевание, и иным иная многая преславная благодеяния даровал еси; сице избави и нас от недугов душевных и телесных и от всякия скорби и печали, и вся благая к настоящему житию нашему и к вечному спасению благопотребная нам от Господа испроси, да тако твоим предстательст-вом и молитвами стяжавше вся нам полезная, аще и недостойнии, благодарне восхваляюще тя, про�славим Бога, дивнаго во святых Сво�их, Отца и Сына и Святаго Духа и ныне и присно и во веки веков. Аминь.





Тропарь, глас 4


Днесь радуется славная страна Си�бирь, обретши святыя твоя мощи внутрь себе. Архиереи, священницы и воеводы и весь сонм людский, духовне веселящеся, вопием ти: о, богомудре Симеоне! Избави нас, иже к тебе прибегающих, от всех бед, просяще подати всем по коегождо прошению и избавитися стране сей и граду от огненнаго запаления и поганскаго на�шествия и междоусобныя брани и от всякаго зла: тем же и мы вси чтем честных и многоцелебных мощей тво�их обретение, новый целебниче, и вопием: слава Давшему тобою всем исцеление!





Равноапостольному князю Владимиру, во святом крещении Василию


Владимир при жизни страдал глазами и поч�ти ослеп, но после Святого Крещения он вы�здоровел.





Молитва


О великий угодниче Божий, бого�избранный и богопрославленный княже Владимире! Ты, зловерие и нече�стие языческое отринув, во Единаго Истиннаго Триипостаснаго Бога уверо�вал еси, и восприим Святое Креще�ние, всю страну русскую светом божественныя веры и благочестия просве�тил еси. Тем же премилосердаго Творца и Спасителя нашего славяще и благодаряще, славим и благодарим и тя, просветителю наш и отче, яко тобою спасительную веру Христову познахом и во имя Пресвятыя и Пребожественныя Троицы крестихом-ся. Сею убо верою от праведнаго осуждения Божия избавихомся, от вечныя же работы диаволу и адова мучительства свободихомся: сею же верою благодать всыновления Богу и надежду наследования небеснаго бла�женства прияхом. Тем же тя, яко перваго языка нашего путевождя к Начальнику и Совершителю спасения нашего Господу Иисусу Христу про�славляем, и предстателя тя пред Пре�столом Царя Царствующих о царстве Всероссийстем познахом, о царех же его народоправителех, воинстве и о всех людех. Не возможет язык наш изобразити величие и высоту благоде�яний, тобою излиянных на землю нашу, отцы и праотцы наша и на ны недостойныя. О преблагий отче и просветителю наш! Призри на немощи наша и умоли Премилосердаго Царя Небесна�го, да не прогневается на ны зело, яко по немощем нашим по вся дни согрешаем, и да не погубит нас с беззаконьми нашими, но да помилует и спасет нас по милости Своей, да всадит в сердца наша покаяние и спасительный страх Божий, да просве�тит Своею благодатию ум наш, во еже оставити нам стези нечестия и на путь спасения обратися, неуклонно же заповеди Божия творити и уставы Святыя Церкви соблюдати. Моли, благосерде, Человеколюбца Бога, да явит нам великую милость Свою: да избавит нас от нашествия иноплеменных, от мятежей и раздо�ров, от глада, смертоносных болезней и от всякаго зла: да подаст нам благорастворение воздуха и плодоносие земли: да умножит свет спаситель�ный веры в государстве нашем, неверующыя ко правоверию да обратит, ереси же и расколы да низложит: да вси мы, тако в мире на земли поживше, сподобимся с тобою вечнаго бла�женства, хваляще и превозносяще Бо�га во веки веков. Аминь.





Тропарь, глас 8


Уподобился еси купцу, ищущему добраго бисера, славнодержавный Вла�димире, на высоте стола сидя матере градов, богоспасаемого Киева, испытуя же и посылая к царскому граду уведети православную веру, и обрел еси бесценный бисер, Христа, избравшаго тя, яко втораго Павла, и оттрясшаго слепоту во святей купели, душевную вкупе и телесную. Тем же празднуем твое успение, людие твои суще: моли спастися державы твоея Российския начальником, Христолюбивому право�славному народу.





Мученику Мине


Исцеления подаются всем молящимся этому ходатаю пред Богом, во всех бедах, немо�щах, в том числе и в глазных.





Молитва


О, страстотерпче святый мучениче Мино! Взирающе на икону твою и поминающе цельбы, тобою подавае�мые всем, с верою и благоговеинством к тебе притекающих, припадаем ти и, преклонше колена сердец наших, от всея души нашея молим тя, буди нам ходатай пред Господом и Спасом на�шим Иисусом Христом о немощех наших, сопутствуй и утешай нас во время скорбей наших, даруя нам па�мять о гресех наших, помогай в напастех и треволнениях мира сего, и во всех бедах, в сей юдоли плачевней нас постигающих. Аминь.





Тропарь, глас 4


Яко Безплотным собеседника и страстотерпцем единовсельника, со-шедшеся верою, Мино, восхваляем та, мира мирови испроси и душам нашим велия милости.








Святителю Алексию Московскому и всея России чудотворцу


Еще при своей земной жизни митрополит Алексий исцелял глазные болезни. Святителю Алексию молятся и о даровании прозрения.





Молитва


О пречестная и священная главо и благодати Святаго Духа исполненная, Спасово со Отцем обиталище, великий архиерее, теплый наш заступниче, святителю Алексие! Предстоя у Престола всех Царя, и наслаждаяся Света Единосущныя Троицы, и херувимски со Ан�гелы возглашая песнь Трисвятую, велие и неизследованное дерзновение имея ко Всеми�лостивому Владыце, молися спасти люди паствы твоея, единородный ти язык; благостояние святых церквей утверди, архиереи благолепием святительства украси; монашествующия к подвигом добраго течения укре�пи; град сей (или: весь сию; аще во обители: святую обитель сию) и вся грады и страны добре сохрани и веру святую непорочну тем соблюсти Господа умоли; мир весь умири, от глада и пагубы избави ны и от нападения иноплеменных сохрани нас; старыя утеши, юныя накажи (научи), безумныя умудри, вдовицы помилуй, сироты заступи, младенцы возрасти, плененныя возврати, немощствующия исцели и везде тепле призывающих тя и с верою притекающих к раце честных и многоцелебных мощей твоих, усердно припадаю�щих и молящих ти ся от всяких напастей и бед ходатайством твоим свободи, да зовем ти: о Богоизбранный пастырю, звездо всесветлая мысленныя тверди, тайнаго Сиона необори�мый столпе, миродохновенный цвете райскии, всезлатая уста Слова, московская по-хвало, всея России украшение! Моли о нас Всещедраго и Человеколюбиваго Христа Бога нашего, да в День страшнаго Пришествия Его шуияго стояния избавит нас и радости свя�тых причастники сотворит со всеми святыми вовеки. Аминь.





Тропарь, глас 8


Яко Апостолом сопрестольна, и врача предобра, и служителя благо�приятна, к раце твоей честней притекающе, святителю Алексие, богомудре чудотворче, сошедшеся любовию в па�мять твою, светло празднуем, в песнех и пениих радующеся и Христа славяще, таковую благодать тебе даровавшаго исцелений и граду твоему великое утверждение.





Преподобной Евдокии (в иночестве Ефросинии), княгине Московской


Этой святой молятся о прозрении очей и от паралича.





Молитва


О преподобная княгине Евфросиние, добрая в женах подвижнице, прехвальная угоднице Христова! Приими моление о нас, недостойных, с верою и любовию к тебе припадающих, и теплым к Богу ходатайством испроси граду Москве и людем от бед и напастей сохранение, споспешествуй, яко чадолюбивая мати, чадом, тобою собранным, понести иго Христово во благодушии и терпении и добре подвизатися ко исправлению жития своего, еже ко спасению; в мире благочестно живущим испроси у Господа в вере твердость, во благочестии преспеяние и всем, с верою прибегающим к тебе и твоея просящим помощи и заступления, подавай всегда недугов исцеление, в скорбех утешение и во всем житии благопоспешение, наипаче же умоли Господа в мире и покаянии земное житие преити нам, мытарств горьких и мук вечных избавитися и Царство Небесное твоим ходатайством получити, идеже ты со всеми святыми Господу предстоиши, да всегда славим Отца и Сына и Святаго Духа, ныне и в безконечныя веки. Аминь.





Тропарь, глас 8


По земнем вдовстве Небесному Жениху себе уневестивши и в княже-


стем чертозе подвижнически поживши, послежде и чертог, и чад твоих Бога ради оставила еси, преподобная Ефросиние, и вшедши во обитель, тобою созданную, и во иночестем образе многи подвиги показала еси, и святое твое житие по благодати Божией блаженною кончиною увенчала еси. И ныне предстоящи Христу Богу, моли спастися душам нашим.





Преподобному Ферапонту Монзенскому


У его гроба прозревали маловидящие и боль�ные глазами.





Молитва


О, преподобный отче, великий заступниче, скорый услышателю, угодниче Божий и чудотворче Ферапонте! Не забуди ны, якоже обещался еси, посещай чада твоя; аще бо и отшел еси от нас телом, но духом присно с нами пребываеши. Молим убо тя, о, преподобне отче: избави ны от огня и меча, от нашествия иноплеменных и междо-усобныя брани и от тлетворных ветров и от внезапныя смерти и от всех прилог вражиих, находящих на ны. Услыши ны грешныя, приими молитву и моление наше, еже к тебе, яко кадило благовонное и яко жертву благоприятную, приносим. Умерщвленныя злыми делы, слове-сы и помышленьми души наша, преподобне отче, оживи и возстави. И якоже многи приходящыя к цельбоносному твоему гробу с верою, всякими скорбьми и болезньми люте страждущыя исцелил еси, тако и нас исцели от недугов душевных и телес�ных. Исторгни нас из глубины согреше�ний и на путь покаяния настави, милостивым твоим предстательством от видимых и невидимых враг избавляя. Помози нам в житии сем и во исходе душ наших и в будущей жиз�ни, во веки веков. Аминь.





Тропарь, глас 8


Любовию Христовою, Богомудре, просветився, и добродетельми сожи�тельствовал еси Василию блаженному, и, всякое наслаждение плотское воз�ненавидев, в пустыню вселился еси, в ней же вельми подвизался еси, в жизни сей временней плоть умершвляя свою в пениих, и во бдениих, и в пощениих. Тем же и Христос даром чудес обогати тя, но поминай убо нас, чтущих пресветлую память твою, пре-подобне отче Ферапонте, и моли Хри�ста Бога спастися душам нашим.





Благоверному царевичу Димитрию 


Уг�личскому и Московскому


Ему молятся о прозрении от слепоты очей. 





Молитва


О святый мучениче, благоверный царевичу и княже Димитрие! Яко агнец незлобив от раба заколенный, венцем царским от Господа венчался еси, и сын царев быв, муче�ник непобедим явился еси, и вместо земных и тленных па Небеси нетленное восприял еси. И ныне предстоя в радости Святей Троице, посещай творящыя верно твою светоносную память: соблюдай отечествие твое и град твой невредим, тому бо еси утверждение: утверди право�славных жительство в мире глубоце: междоусобную брань укроти, и вся полезная даруй всегда людем твоим молитвами твоими, да верою и любовию вопием: ти радуйся, святе Димитрие, верных людей теплый заступниче и прибежище и земли Российския украшение. Аминь.





Тропарь, глас 1


Всеоружеством Духа благодати во�оружен быв и необорим столп и утверждение отечеству своему показася, яко агнец незлобивый, от врага неправедно заклан быв и в жертву непорочну Господеви принесеся. И ныне дар благодати от всех Подвигоположника прием, источаеши всем ис�целение, достохвальне благоверный ца�ревичу княже Димитрие. Слава Восприимшему тя от земных в Небесная, слава Венчавшему тя венцем неувяда�емым, слава Действующему тобою всем исцеление.





Божией Матери пред Ее иконою «Ка�занская»





Первыми чудесами от Казанской иконы Бо�жией Матери были исцеления глазных бо�лезней.





Молитва Пресвятой Богородице пред Ее иконою Казанская


О Пресвятая Госпоже Владычице, Богородице! Со страхом, верою и


любовию припадающе пред честною иконою Твоею, молим Тя: не отврати лица Твоего от прибегающих к Тебе. Умоли, милосердная Мати, Сына Тво�его и Бога нашего, Господа Иисуса Христа, да сохранит мирну страну нашу, Церковь Свою святую да незыблему соблюдет от неверия, ересей и раскола. Не имамы бо иныя помо�щи, не имамы иныя надежды, разве Тебе, Пречистая Дево: Ты еси все�сильная христиан Помощница и За�ступница. Избави всех, с верою Тебе молящихся, от падений греховных, от навета злых человек, от всяких иску�шений, скорбей, бед и от напрасные смерти. Даруй нам дух сокрушения, смирение сердца, чистоту помышлений, исправление греховныя жизни и оставление прегрешений, да вси благо�дарно воспевающе величия Твоя, сподобимся Небеснаго Царствия и тамо со всеми святыми прославим Пречестное и Великолепое имя Отца, и Сына, и Святого Духа. Аминь.





Тропарь, глас 4


Заступнице усердная, Мати Господа Вышняго, за всех молиши Сына Тво�его, Христа Бога нашего, и всем твориши спастися, в державный Твой покров прибегающих. Всех нас засту�пи, о Госпоже Царице и Владычице, и же в напастех и скорбех и в болезнех, обремененных грехи многими, предстоящих и молящихся Тебе уми�ленною душею и сокрушенным серд�цем пред пречистым Твоим образом со слезами, и невозвратно надежду имущих на Тя, избавления всех зол, всем полезная даруй и вся спаси, Богородице Дево: Ты бо еси Божест�венный покров рабом Твоим.


